
Gangakavacham

க³ங்கா³கவசம்

விப்ர உவாச-
கவசம் தே ப்ரவக்ஷ்யாம: பார்வத்யை யச்சி²வோऽப்³ரவீத ।
யஸ்ய ஸந்தா⁴ரணாந்மர்த்ய:ஸாக்ஷாத்³வைஶ்ரவணோ ப⁴வேத் ॥ 1॥
தத்³யதா²-
ௐ கைலாஸஶிக²ரே ரம்யே ஸுகா²ஸீநம் ஸுரார்சிதம் ।
கி³ரிஶம் கி³ரிஜா நத்வா ஸ்தோத்ரைர்வேதா³ர்த²க³ர்பி⁴தை: ॥ 2॥
ப்ரணம்ய பரயா ப⁴க்த்யா ததோऽப்ரு’ச்ச²த் க்ரு’தாஞ்ஜலி: ।
ஶ்ரீமஹாதே³வ்யுவாச-
மஹாதே³வ ஸுராத்⁴யக்ஷ கருணாஸாக³ர ப்ரபோ⁴ ॥
ப⁴வத்³பி: ⁴ ஶதஸாஹஸ்ரகோடிவாரம் நிவாரிதா ।
மஹ்யம் கிம் கிம் ந த³த்தம் தே ததி³தா³நீம் வதா³ம்யஹம் ॥ 3॥
கா³ணபம் ஶாக்தஸூரம் ச ஶைவம் வைஷ்ணவமுத்தமம் ।
மந்த்ரயந்த்ராதி³ஜாலம் ஹி மஹ்யம் ஸாமாந்யதஸ்த்வயா ॥ 4॥
த³த்தம் விஶேஷதோ யத்³யத்தத்ஸர்வம் கத²யாமி தே ।
ஶ்ரீராமதாரகோ மந்த்ர: கோத³ண்ட³ஸ்யாபி மே ப்ரிய: ॥ 5॥
ந்ரு’ஹரே: ஶ்யாமராஜோ ஹி காலிகாத்³யா: ப்ரியம்வத³ ।
த³ஶவித்³யா விஶேஷேண ஷோட³ஶீ மந்த்ரநாயிகா ॥ 6॥
த³க்ஷிணாமூர்திஸம்ஜ்ஞோऽந்யோ மந்த்ரராஜோ த⁴நாதி⁴ப: ।
ஸஹஸ்ரார்ஜுநகஸ்யாபி மந்த்ரா யேऽந்யே ஹநூமத: ॥ 7॥
கிம் ப³ஹூக்தேந கி³ரிஶ ப்ரேமயந்த்ரிதசேதஸா ।
அர்தா⁴ங்க³மிதி மஹ்யந்தே த³த்தம் கிம் தே வதா³ம்யஹம் ॥ 8॥
அபி ப்ரு’ச்சா²மி கவசம் ஶ்ரீக³ங்கா³யா அநுத்தமம் ।
மே மநஸ்தத்³விநா ஶ்ரீமந் ந துஷ்யதி ததோ வத³ ॥ 9॥

ரஹஸ்யம் ரக்ஷணகரம் ஸர்வஸம்பத்கரம் பரம் ।
ஶ்ரீபரமஶிவ உவாச-
ஸத்யம் ஸத்யம் வராரோஹே ஸர்வம் த³த்தம் மயா தவ ॥ 10॥
பரந்து கி³ரிஜே துப்⁴யம் கத்²யதே ஶ‍்ரு’ணுஸாம்ப்ரதம் ।
கலௌ பாக²ண்ட³ப³ஹுலா நாநாவேஶத⁴ரா நரா: ॥ 11॥
ஜ்ஞாநலப்³தா⁴ ஹீநகாமா வர்ணாஶ்ரமப³ஹிஷ்க்ரு’தா: ।
வைஷ்ணவத்வேந விக்²யாதா:ஶைவத்வேந வராநநே ॥ 12॥
ஶாக்தத்வேந ச தே³வேஶி ஸௌரத்வேநேதரே ஜநா: ।
கா³ணபத்யேந கி³ரிஜே ஶாஸ்த்ரஜ்ஞாநவிவர்ஜிதா: ॥ 13॥
கு³ருத்வேந ஸமாக்²யாதா விசரிஷ்யந்தி பூ⁴தலே ।
தே ஶிஷ்யஸங்க்³ரஹம் கர்துமுது⁴க்தா யத்ர குத்ரசித் ॥ 14॥
மந்த்ராது⁴ச்சாரணே தேஷாம் நாஸ்தி ஸாமர்த்²யமம்பி³கே ।
தச்சி²ஷ்யாணாம் ச கி³ரிஜே ததா²பி ஜக³தீதலே ॥ 15॥
பட²ந்தி பாட²யிஷ்யந்தி விப்ரத்³வேஷபரா:ஸதா³ ।
விப்ரத்³வேஷரதாநாம் ஹி நரகே பதநம் த்⁴ருவம் ॥ 16॥
ஶ‍்ரு’ணு தே³வி ப்ரவக்ஷ்யாமி ரஹஸ்யாதிரஹஸ்யகம் ।
க³ங்கா³யா: கவசம் தி³வ்யம் கோ³பநீயம் த்வயா ஸதா³ ॥ 17॥
ந கஸ்யாபி ப்ரவக்தவ்யம் வக்தவ்யம் ஸ்வாத்மிகாய தத் ।
ப்ரத³ர்ஶயதி ஸர்வாங்க³ ப⁴ர்துர்வை ஸ்த்ரீஜநோ யதா² ॥ 18॥
தஸ்மாத்த்வயா ந வக்தவ்யம் கவசம் லோகஸுந்த³ரி ।
க³ங்கா³யா: கவசஸ்யாஸ்ய வேத³வ்யாஸோ ரு’ஷி:ஸ்ம்ரு’த: ॥ 19॥
ச²ந்தோ³ऽதிஜக³தீ ப்ரோக்தம் தே³வதா து ஸரித்ஸ்ம்ரு’தா ।
த⁴ர்மார்த²காமமோக்ஷேஷு விநியோக:³ ப்ரகீர்தித: ॥ 20॥
ப்ரணவோ மே ஶிர: பாது நம: பாது லலாடகே ।
ப⁴க³வதி மே த்³ரு’ஶௌ பாஹி கர்ணீ ஹ்யம்பே³ ததோம்பி³கே ॥ 21॥
அம்பா³லிகே மஹாமாலிநி பாஹி நாஸாபுடத்³வயே ।
கபோலௌ மே ஸதா³ பாஹ்யேஓஹி ப⁴க³வத்யத² ॥ 22॥
முக²ம் மேம் ஸததம் ரக்ஷேத் த்³ரவரூபா ஶுசிப்ரபா⁴ ।

அஶேஷதீர்தா²லவாலே ஹநுமேவ ஸதா³ऽவது ॥ 23॥
ஜிஹ்வாமூலே ச ஜிஹ்வாக்³ரே ஹ்ரௌம் ஶ்ரீ பீ³ஜௌ ஸதா³ऽவதாம் ।
ஶிவஜடாதி⁴ரூட⁴़ஏ ச க³ங்கே³ சோஷ்ட²த்³வயேऽவது ॥ 24॥
த³ந்தபத்ரௌ ச கண்டே² ச பாது க³ங்கா³ம்பி³கே த்³விட:² ।
ஸ்கந்தௌ⁴ மே ௐ நம: பாது ஶிவாயை கரயோர்மம ॥ 25॥
நாராயண்யை ச பார்ஶ்வௌ மே பாயாத்பாபஹரா ஸதா³ ।
ஸ்வாந்தே த³ஶஹராயை மே க³ங்கா³யை சோத³ரேऽவது ॥ 26॥
ஸ்தநௌ ஸ்வாஹா ஸதா³ பாது தே³வீர்பி⁴ஹாவதோஷிதா ॥
ௐ நமோ ப⁴க³வதி பாஹி குக்ஷிம் மே ஸர்வதா³ஸுக²ம் ॥ 27॥
ஐம் பீ³ஜம் மத்⁴யதே³ஶே ச பீ³ஜவித்³யா ஸதா³ऽவது ।
ஹிலி: ப்ரு’ஷ்ட²ம் ஸதா³ பாது பாது நாபி⁴ம் ஹிலிர்மம ॥ 28॥
மிலிமிலீதி பத³த்³வந்த்³வம் கடிம் ஸடி³க்த²நீத்³வயம் ।
க³ங்கே³ மாம் பாவயேத³வ்யாத்³கு³ஹ்யே ஜாநுத்³வயே மம ॥ 29॥
ஜங்கே⁴ ஸ்வாஹா ஸதா³ பாது கி³ரிநேத்ராக்ஷரீ ஸதா³ ।
ஸப்தார்ணஸஹிதா வித்³யா பாதௌ³ பாது நகா²க்ஷரீ ॥ 30॥
ௐ ஹிலி-ஹிலி-மிலி-மிலி க³ங்கே³ தே³விநமோப்⁴ரு’ஶம் ।
மூர்தா⁴தி³பாத³பர்யந்தம் பாது பஞ்சத³ஶாக்ஷரீ ॥ 31॥
தாரா மாயா ரமா ஹார்தை³ ப்ராச்யாம் ரக்ஷது மே ஸதா³ ॥
ஆக்³நேயாம் மாம் ப⁴க³வதீ பாது மே சக்ரஸம்ஸ்தி²தா ॥ 32॥
த³க்ஷிணே கா³ங்க³த³யிதே நைர்ரு’த்யாம் வர்மபூர்வவத் ।
ப்ரதீச்யாமஸ்த்ரதோ ரக்ஷேத்³ரிபுபா⁴ரநிக்ரு’ந்தநீ ॥ 33॥
வாக்³ப⁴வம் பாது வாயவ்யாம் மாயா ரக்ஷது சோத்தரே ।
ஈஶாந்யாம் கமலா ரக்ஷேத் காமபீ³ஜம் நபோ⁴ऽவது ॥ 34॥
அத⁴ஸ்தாத்பவநோ ரக்ஷேத்ஸர்வத்ர ஸர்வமந்த்ரராட் ।
மணிகர்ணிப⁴கீ³ ப்³ரஹ்மா ஹ்ரு’த³யம் த்⁴ருவஸம்யுதா ॥ 35॥
விஷமிந்து³து⁴க: பூர்வம் மந்த்ரஶ்ரீமணிகர்ணிகா ।
ஸர்வத்ர மே ஸதா³ பாது பா³ஹ்யாப்⁴யந்தரபே⁴த³த: ॥ 36॥

இதி தே கதி²தம் தே³வி ஸாராத் ஸாரதரம் பரம் ।
ஸர்வார்த²ஸாத⁴நம் நாம கவசம் பரமாத்³பு⁴தம் ॥ 36॥
அஸ்யாபி பட²நாத்ஸத்³ய:குபே³ரோऽபி த⁴நேஶ்வர: ।
இந்த்³ராத்³யா:ஸகலா தே³வா தா⁴ரணாத்பட²நாத்³யத: ॥ 37॥
ஸர்வஸித்³தீ⁴ஶ்வரா:ஸந்த:ஸர்வைஶ்வர்யமவாப்நுயு: ।
புஷ்பாஞ்ஜல்யஷ்டகம் த³த்வா மூலேநைவ படே²த்ஸக்ரு’த் ॥ 38॥
ஸம்வத்ஸரக்ரு’தாயாஸ்து பூஜாயா: ப²லமாப்நயாத ।
ப்ரீதிமந்யோந்யத: க்ரு’த்வா கமலா நிஶ்சலா க்³ரு’ஹே ॥ 39॥
வாணீயம் நிவஸேத்³வக்ரே ஸத்யம் ஸத்யம் ந ஸம்ஶய: ।
யோ தா⁴ரயதி புண்யாத்மா ஸர்வார்த²ஸாத⁴நாபி⁴த⁴ம் ॥ 40॥
கவசம் பரமம் புண்யம் ஸோऽபி புண்யவதாம் வர: ।
ஸர்வைஶ்வர்யயுதோ பூ⁴த்வா த்ரைலோக்யவிஜயீ ப⁴வேத் ॥ 41॥
புருஷோ த³க்ஷிணே பா³ஹௌ நாரீ வாமபு⁴ஜே ததா² ॥
ப³ஹுபுத்ரயுதோ பூ⁴யாத்³வந்த்⁴யாபி லப⁴தே ஸுதம் ॥ 42॥
ப்³ரஹ்மாஸ்த்ராதீ³நி ஶஸ்த்ராணி நைவ க்ரு’ந்தந்தி நாஶநம் ।
கோ³பநீயம் கோ³பநீயம் கோ³பநீயம் ப்ரயத்நத: ॥ 43॥
இதி ஶ்ரீருத்³ரயாமலே பார்வதீஶ்வரஸம்பா³தே³ஸர்வார்த²ஸாத⁴நாபி⁴த⁴ம்
ஶ்ரீக³ங்கா³கவசவம் ஸம்பூர்ணம் ।

